
				এই পাতাটির মুদ্রণ সংশোধন করা প্রয়োজন। 
[ ఆలిy ]
প্রণয়াভিসারী রাজা ব্ৰহ্মদত্ত স্বশীলতা ও যশের পতাকাস্বরূপ ও ব্রহ্মচৰ্য্যত্রতধারিণী পদ্মাবতীকে দেখিয়া তাহকে প্রসন্ন করিবার জন্য নিজ রূপ প্রকাশ করিলেন । ১০৩ ৷ t
“আমি গুরুতর অপরাধ করিয়াছি, আমাকে ক্ষমা কর,” রাজ। এই কথা বলিলে পদ্মাবতী বহুক্ষণ রোদন করিলেন । মানিনীদিগের অবমাননাজনিত দুঃখ উল্লেখ দ্বারা পুনরায় নূতন ভাব প্রাপ্ত হয়।১০৪। রাজা তাহার অশ্রদ্ধার পরিহৃত করিয়া শরৎকাল যেরূপ নদীকে প্রসন্ন করে, তন্দ্রপ কান্তাকে প্রসন্ন করিয়া আশা সফল হওয়ায় সহৰ্ষে র্তাহাকে নিজ রাজধানীতে লইয়া গেলেন । ১০৫ ৷
পদ্মাবতীর পাদপদ্ম হইতে পূর্বে যে পদ্মোদগম হইত, তাহ বিয়োগকালে হইত না। প্রিয়-সঙ্গম হইলে উহা গাঢ় মুরাগযুক্ত সন্তোগ-শোভার ন্যায় পুনর্বার প্রাদুভূর্ত হইল। ১০৬।
পূৰ্ব্বজন্মে পদ্মাবতী কন্যকাবস্থায় নিজ ক্রীড়া-পদ্মটি এক জন প্রত্যেকবুদ্ধকে দিয়াছিল এবং লোভবশতঃ তাহ লইয়া পদ্মশোভার বিচার করিয়া পুনর্বার তাহাকে দিয়াছিল। ১০৭ ৷
প্রত্যেকবুদ্ধকে পদ্ম প্রদান করায় ইহঁার পাদবিন্যাসকালে পদ্ম উদগত হইত। তাহ পুনর্বার গ্রহণ করার জন্য কিছুকাল উহা বিরত ছিল এবং পুনঃ প্রদান করাতে পুনর্বার প্রাদুর্ভূত হইয়াছে। ১০৮।
সেই দত্ত বস্তু হরণ করার জন্যই পাপকৰ্ম্মের পরিণাম-ফলে পদ্মাবতী বধ্যভূমিতে প্রেরিত হইয়াছিলেন। কালক্রমে সেই পদ্মাবতীই অধুনা যশোধরারূপে জন্মগ্রহণ করিয়াছেন। ১০৯।
ভিক্ষুগণ সকলেই জিন-কথিত কৰ্ম্মফলোদয়ের বিচিত্র কথা শুনিয়া আশ্চৰ্য্য বোধ হওয়ায় চিত্রলিখিতবৎ নিম্পন্দ হইলেন । ১১০ ৷
ইতি পদ্মাবতী অবদান নামক অষ্টষষ্টিতম পল্লব সমাপ্ত ।

